FIL-QORTI 'I:AL-MAGISTRATI
BHALA QORTI TA’ GUDIKATURA KRIMINALI

MAGISTRAT DR. ANN MARIE THAKE
LL.B., Adv. LL.M., LL.D.

llum, is-3 ta’ Mejju 2024

[I-Pulizija
(Spettur Elliot Magro)
Vs
Joseph Mary Vella

[I-Qorti,

Rat I-imputazzjonijiet kontra Joseph Mary Vella, iben Emanuel u Catherine
nee’ Vella, imwieled Birkirkara nhar |-20 ta’ Marzu, 1947 u detentur tal-karta
ta’ I-ldentita bin-numru 0299747M;

Akkuzat talli nhar it-3 ta’ Settembru 2023, ghal habta ta’ 06:30Hrs gewwa
Triq il-Kav. Giovanni Galdiano, Floriana:

1. Kien fil-pussess jew kellu fil-kontroll tieghu jew zamm kampjuni ta'
ghasafar, kemm hajjin jew mejtin, jew xi parti li tista' tingharaf jew
derivattivi ta' xi ghasfur li mhux inkluz fl-Iskeda Il jew fl-Iskeda lll, u
meta dak I|-ghasfur ma kienx gie important legalment skont id-
disposizzjonijiet tar-Reg 6(1)(a), jew ¢gie mehud jew akkwistat
legalment fi Stat Membru jew imrobbi fil-maghlug u dan bi ksur ta’
Reg 4(1)(e) (ii-iv) ta’ L.S. 549.42.

[I-Qorti giet mitluba sabiex barra li taghti I-piena taht ir-regolament 27 ta’ A.L.
79 tal-2006 hekk kif emendat, tordna I-konfiska tal-corpus delicti u s-
sospensjoni ta’ kull licenza jew permess mahruga taht ir-regolamenti tal-
2006 dwar il-Konservazzjoni tal-Ghasafar Selvaggi u taht it-Tagsima XV tal-
Kodi¢i tal-Ligijiet tal-Pulizija ghall-perjodu applikabbli taht I-A.L. 79 tal-2006
hekk kif emendat.

Semghet ix-xhieda bil-gurament u rat I-atti u d-dokumenti kollha tal-kaz;

Semghet it-trattazzjoni tal-partijiet;

Ikkonsidrat

Mill-provi jirrizulta illi fit-3 ta’ Settembru 2023 ghall-habta tas-sitta u nofs ta’
filghodu, waqt li PC333 u PC 541, flimkien ma’ membri tal-Wild Birds
Regulation Unit (WBRU) kienu ged jaghmlu spezzjoni fil-monti tal-Floriana,
huma raw lill-imputat jaghlaq il-baggol tal-vettura tieghu bin-numru ta’
registrazzjoni ICE547. Dan qajjem suspett fihom u ghalhekk huma marru
hdejh u talbuh jiftah il-bagoll. Jirrizulta li I-imputat kellu numru ta’ ghasafar
tal-ghana, ossia erbgha u ghoxrin (24) griedel, minghajr ¢urkett ma
sagajhom. Minn naha taghha d-difiza targumenta li dawn |-ghasafar kienu
captive-bred u li ghalhekk m’hemm I-ebda ksur ta’ ligi kif previst fl-
imputazzjoni dedotta kontra l-imputat.

[I-Qorti tibda I-ewwelnett billi tindirizza argument imgajjem mid-difiza waqt
it-trattazzjoni, u c¢ioe li n-numru tal-karta tal-identita indikat fl-affidavits ta’
PC331 u PC541 ma jagbilx ma’ dak tal-imputat u ghalhekk dan johloq
dubbju ragonevoli li ghandu jimmilita favur I-imputat. M’hemmx dubbiju li n-
numru tal-karta ta’ identita indikat fl-affidavits imsemmija ma jagbilx ma’ dak
tal-imputat, u dan peress illi fdawn l-affidavits tnizzel in-numru 029974M
filwaqt li n-numru tal-karta tal-identita tal-imputat huwa 0299747M. Il-Qorti
tosserva pero i fid-dokument dwar ir-rifjut tad-dritt li jkellem avukat,
immarkat bhala Dok EM3, in-numru tal-karta tal-identita huwa proprju tal-
imputat, u dan id-dokument gie ffirmat mill-imputat u minn PC331 u PC541.
Anke d-dokument immarkat bhala Dok EM4, li huwa ricevuta tal-oggetti u I-
ghasafar elevati mill-pulizija, jindika n-numru ta’ karta ta’ identita tal-imputat
u gie ffirmat mill-imputat. 1I-Qorti tosserva inoltre li I-membru tal-WBRU li
kienu prezenti ghall-ispezzjoni, u ¢ioe Karl Cauchi u Jean Paul Portelli, it-
tnejn gharfu lill-imputat fl-awla. Issa ghalkemm huwa minnu li kull dubbju
ghandu jigi rizolt favur I-imputat, dan id-dubbju ghandu jkun wiehed
ragonevoli. F'dan il-kaz, ikkonsidrat I-identifikazzjoni tal-imputat mill-membri
tal-WBRU u d-dokumenti immarkat Dok EM3 u Dok EM4, il-Qorti tqis li ma
jistax jinghad li d-dubbju sollevat mid-difiza huwa wiehed ragonevoli, u
ghalhekk ma jistax awtomatikament iwassal ghall-liberazzjoni tal-imputat
mill-akkuza dedotta kontra tieghu.

Fir-rigward tal-mertu tal-akkuzi, jinsab suffi¢jentement pruvat, u del resto
huwa ammess mid-difiza, li I-ebda wiehed mill-ghasafar li kienu fil-pussess
tal-imputat fit-3 ta’ Settembru 2023 ma kien imlibbes c¢urkett. 1d-difiza
tikkontendi li I-prosekuzzjoni ma ressget I-ebda prova li dawn |-ghasafar
ingabbdu illegalment, u langas tal-eta tal-ghasafar, u li fil-ligi m’hemmx
terminu entro liema ghasfur irid jitlibbes ¢urkett, u ghalhekk ma jistax jigi
eskluz li dawn I-ghasafar huma captive-bred.

[I-Qorti tosserva li huwa kompletament Zbaljat [-argument tad-difiza li I-ligi
ma ssemmi ebda terminu entro liema ghandu jitlibbes c¢urkett fug ghasfur li
jkun captive bred. L-artikolu 2 tal-Ledislazzjoni Sussidjarja 549.42
jiddefinixxi ¢urkett b’dan il-mod:

curkett maghluq" tfisser curkett tas-sieq maghlug minghajr
saldatura f'¢irku kontinwu, minghajr ebda gsim jew tghaqgqid, li

makienx imbaghbas b’xi mod, li hu ta’ dags xieraq ghall-ispeci
kkoncernata u li jkun gie manifatturat kummerc¢jalment ghal dan
il-ghan u ghall-ispec¢i kkonc¢ernata, u li ma jistax jitnehha minn
ghasfur meta siequ tkun kibret ghal kollox wara li jkun gie
applikat fl-ewwel granet tal-hajja tal-ghasfur:” [enfazi ta’ din il-

Qorti].

Skont I-istess artikolu, sabiex ghasfur jista’ jitqies bhala ghasfur imrobbi fil-
maghluq, u cioe captive-bred, dan I-ghasfur irid tabilfors ikollu ¢urkett
maghluq, jew microchip transponder jekk it-tip ta’ ghasfur jew I-imgieba
tieghu ma jippermettux I-uzu ta’ ¢urkett maghlugq.

F’dan ir-rigward il-Qorti taghmel ukoll referenza ghas-sentenza fl-ismijiet Il-
Pulizija vs Matthew Mallia deciza mill-Qorti tal-Appell Kriminali fil-25 ta’
Lulju 2023 fejn intqal hekk:
“id-difiza bbazata fuq li I-ghasafar kienu kollha captive birds ma
tistax tirnexxi minhabba li I-awtorizzazzjoni dwar i¢-Crieket hija
rikjesta mil-ligi u din ma saritx kif ukoll ghaliex, skont il-ligi stess,
huwa mehtieg li d-dokumentazzjoni tibqa’ tinzamm...”

[l-prosekuzzjoni ezebiet sett ta’ ritratti tal-ghasfur mertu tal-akkuzi odjerni, u
minn dawn ir-ritratti jirrizulta manifestament u minghajr ombra ta’ dubbju li
ghalkemm I|-ghasafar huma frieh, zgur li huma ikbar minn ftit granet.
Ghalhekk, sabiex dawn |-ghasafar jitgiesu li huma mrobbija fil-maghluq ai
termini tal-ligi, meta nstabu mill-uffi¢jali tal-pulizija u tal-WBRU fit-3 ta’
Settembru 2023 kellhom jinstabu liebsin ¢urkett. Mill-provi jirrizulta pero, u
mhuwiex ikkontestat, li I-ebda wiehed minn dawn I-ghasafar ma kien liebes
curkett.

Fir-rigward tal-argument tad-difiza li I-imputat ghandu jigi liberat peress i I-
prosekuzzjoni ma talbitx li jigi appuntat espert sabiex jiddetermina l-eta’ ta’
dawn I-ghasafar, il-Qorti tosserva li r-regolament 4(1)(e) jixhet fuq I-imputat
l-oneru li jipprova il-legalita tal-pussess tieghu tal-ghasafar koncernati jekk
jaghzel li jibbaza d-difiza tieghu fuq tali legalita. Ghalhekk, ladarba I-imputat
ibbaza d-difiza tieghu fuq allegazzjoni li |-ghasafar in kwistjoni kienu
mrobbija fil-maghlug ai termini tar-regolament 4(1)(e) (iv), kien jispetta
ghalih |i jressaq tali prova fuq bilan¢ ta’ probabilitajiet. Dan I-imputat
m’ghamlux, u ghalhekk ma jistax jippretendi li din il-Qorti tilliberah mill-
akkuza dedotta kontra tieghu ghaliex il-Prosekuzzjoni ma ressqitx prova li
skont il-ligi kienet tmiss lilu li jressaq.

Ghaldagstant il-Qorti tgis li l-akkuzi jinstabu sufficjentement pruvati mill-
prosekuzzjoni.

Fir-rigward tal-piena, il-Qorti ged tiehu in konsiderazzjoni |-fatt illi I-fedina
penali tal-imputat turi li m’ghandux karattru refrattarju, u wkoll il-
kooperazzjoni tieghu mal-pulizija u |-uffi¢jali tal-WBRU. Pero, il-Qorti tqis li
I-multa ma tistax tinghata fil-minimu, kif suggerit mid-difiza, ikkonsidrat in-
numru sostanzjali ta’ ghasafar li nstabu fil-pussess tal-imputat.

Decide

Ghal dawn il-motivi, il-Qorti wara li rat ir-regolament 4(1)(e) u 27 tal-
Legislazzjoni Sussidjarja 549.42, issib lill-imputat hati tal-akkuza dedotta
kontra tieghu u tikkundannah ghal-hlas ta’ multa ta’ elf u tmin mitt ewro
(€1,800), li b’applikazzjoni tal-artikolu 14(2) tal-Kodici Kriminali tista’ tithallas
b’rati mensili u konsekuttivi ta’ sittin Ewro (€60) fix-xahar. F’kaz i I-hlas ikun
ha jsir b’rati mensili, I-ewwel pagament ghandu jsir fi zmien xahar millum,
b’dan illi jekk il-hati jonqos milli jhallas pagament wiehed, il-bilan¢ jigi dovut
minnufih u jekk dan ma jithallasx jigi konvertit fi prigunerija skont il-ligi.

[I-Qorti tordna il-konfiska tal-gabjetti u |-ghasafar indikati fDok EM4 u s-
sospensjoni ta’ kull licenza jew permess mahruga tanht il-Legislazzjoni
Sussidjarja 549.42 u tanht it-Tagsima XV tal-Kodici tal-Ligijiet tal-Pulizija ghal
tlett snin.

Ann Marie Thake
Magistrat

Ylenia Spiteri
Deputat Registratur

